
Munbhih Kritam Skandashatashtanama Stotram

ಮುನಿಭಿಃ ಕೃತಂ ಸ್ಕಂದಶತಾಷ್ಟನಾಮಸ್ತೋತ್ರಂ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಮುನಯಃಊಚುಃ .
(ಧ್ಯಾನಂ)
ದ್ವಿಷಡ್ಭುಜಂ ಷಣ್ಮುಖಮಂಬಿಕಾಸುತಂ
ಕುಮಾರಮಾದಿತ್ಯಸಮಾನತೇಜಸಂ .

ವಂದೇ ಮಯೂರಾಸನಮಗ್ನಿಸನ್ನಿಭಂ
ಸೇನಾನ್ಯಮೀಶಂ ಸಕಲೇಷ್ವಭೀಷ್ಟದಂ ..೧೪೦..

(ಶತಾಷ್ಟನಾಮಸ್ತೋತ್ರಂ)
ಸ್ಕಂದೋ ಗುಹಃ ಷಣ್ಮುಖಶ್ಚ ಭಾಲನೇತ್ರಸುತಃ ಪ್ರಭುಃ .
ಪಿಂಗಳಃ ಕೃತ್ತಿಕಾಸೂನುಃ ಶಿಖಿವಾಹೋ ದ್ವಿಷಡ್ಭುಜಃ ..೧೪೧..

ದ್ವಿಷಣ್ಣೇತ್ರಃ ಕುಮಾರಶ್ಚ ಪಿಶಿತಾಶನಭಂಜನಃ .
ತಾರಕಾಸುರಸಂಹರ್ತಾ ರಕ್ಷೋಬಲನಿಷೂದನಃ ..೧೪೧..

ಮತ್ತಃ ಪ್ರಮತ್ತ ಉನ್ಮತ್ತಃ ಸುರಸೈನ್ಯಾಭಿರಕ್ಷಕಃ .
ದೇವಸೇನಾಪತಿಃ ಪ್ರಾಜ್ಞಃ ಕೃಪಾಲುರ್ಭಕ್ತವತ್ಸಲಃ ..೧೪೨..

ಉಮಾಸುತೋ ಮಹಾಸೇನಃ ಕುಮಾರಃ ಕ್ರೌಂಚದಾರಣಃ .
ಸೇನಾನೀರಗ್ರಜನ್ಮಾ ಚ ವಿಶಾಖಃ ಶಂಕಾರಾತ್ಮಜಃ ..೧೪೩..

ಶಿವಸ್ವಾಮೀ ಗಣಸ್ವಾಮೀ ಸರ್ವಸ್ವಾಮೀ ಸನಾತನಃ .
ಅನಂತಶಕ್ತಿರಕ್ಷೋಭ್ಯಃ ಪಾರ್ವತೀಪ್ರಿಯನಂದನಃ ..೧೪೪..

ಗಂಗಾಸುತಃ ಶರೋದ್ಭೂತ ಆಹುತಃ ಪಾವಕಾತ್ಮಜಃ .
ಜೃಂಭಃ ಪ್ರಜೃಂಭ ಉಜ್ಜೃಂಭಃ ಕಮಲಾಸನಸನ್ನುತಃ ..೧೪೫..

ಏಕವರ್ಣೋ ದ್ವಿವರ್ಣಶ್ಚ ತ್ರಿವರ್ಣಃ ಸುಮನೋಹರಃ .
ಚಾತುರ್ವರ್ಣ್ಯಃ ಪಂಚವರ್ಣಃ ಪ್ರಜಾಪತಿರಹಃಪತಿಃ ..೧೪೬..

ಅಗ್ನಿಗರ್ಭಃ ಶಮೀಗರ್ಭೋ ವಿಶ್ವಗರ್ಭಃ ಸುರಾರಿಹಾ .

ಹರಿದ್ವರ್ಣಃ ಶುಭಕರಃ ಪಟುವಾಕ್ ವಟುವೇಷಧೃಕ್ ..೧೪೭..

ಪೂಷಾ ಗಭಸ್ತಿರ್ಗಗನಶ್ಚಂದ್ರವರ್ಣಃ ಕಲಾಧರಃ .
ಮಾಯಾಧರೋ ಮಹಾಮಾಯಃ ಕೈಲಾಸಾವಸಥಃ ಶಿಖೀ ..೧೪೮..

ವಿಶ್ವಯೋನಿರಮೇಯಾತ್ಮಾ ತೇಜೋನಿಧಿರನಾಮಯಃ .
ಪರಮೇಷ್ಠೀ ಪರಬ್ರಹ್ಮ ವೇದಗರ್ಭೋ ವಿರಾಡ್ ವಸುಃ ..೧೪೯..

ಪುಲಿಂದಕನ್ಯಾಭರ್ತಾ ಚ ಮಹಾಸಾರಸ್ವತಪ್ರದಃ .
ಆಶ್ರಿತಾಖಿಲದಾತಾ ಚ ಚೋರಘ್ನೋ ರೋಗನಾಶನಃ ..೧೫೦..

ಅನಂತಶಕ್ತಿರಾನಂದಃ ಶಿಖಂಡಿಕೃತಕೇತನಃ .
ಡಂಭಃ ಪರಮಡಂಭಶ್ಚ ಮಹಾಡಂಭೋ ವೃಷಾಕಪಿಃ ..೧೫೧..

ಕಾರಣಂ ಕಾಂತದೇಹಶ್ಚ ಕಾರಣಾತೀತವಿಗ್ರಹಃ .
ಅಹಿರೂಪೋಽಮೃತವಪುಃ ಪ್ರಾಣಾಯಾಮಪರಾಯಣಃ ..೧೫೨..

ವಿರುದ್ಧಹರ್ತಾ ವೀರಘ್ನೋ ರಕ್ತಶ್ಯಾಮಲಲೋಚನಃ .
ಬಹುವರ್ಣೋ ಗಣಪತಿಃ ಸ್ವಭಕ್ತಾಭೀಷ್ಟದಾಯಕಃ ..೧೫೩..

ಸರ್ವೇಶ್ವರೋ ಲೋಕಗುರುರಸುರಾನೀಕನಾಶನಃ .
ಸುಬ್ರಹ್ಮಣ್ಯೋ ಗುಹಃ ಸ್ಕಂದೋ ಬ್ರಹ್ಮಣ್ಯೋ ಬ್ರಾಹ್ಮಣಪ್ರಿಯಃ ..೧೫೪..

(ಫಲಂ)
ಏವಮಷ್ಟೋತ್ತರಶತನಾಮಭಿಃ ಸ್ತೌತಿಯೋ ನರಃ .
ತಸ್ಯಾಭೀಷ್ಟಾನಿ ಸರ್ವಾಣಿ ಪ್ರಯಚ್ಛತಿ ಗುಹೋ ಮುಹುಃ ..೧೫೫..

.. ಇತಿ ಶಿವರಹಸ್ಯಾಂತರ್ಗತೇ ಮುನಿಭಿಃ ಕೃತಂ ಸ್ಕಂದಶತಾಷ್ಟನಾಮಸ್ತೋತ್ರಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ .೩೮ .೧೪೦-೧೫೫ ..

- .. shrIshivarahasyam . IshAkhyaH dvAdashamAMshaH . 38 . 140-155 ..

Notes:

Muni-sಮುನಯಃ eulogize Skandaಸ್ಕಂದ with ŚatāṣṭanāmaStotramಶತಾಷ್ಟನಾಮಸ್ತೋತ್ರಂ
towards the conclusion of the discourse of The ŚivaRahasyam ಶಿವರಹಸ್ಯಂ.
SkandaŚatāṣṭanāmāvaliḥಸ್ಕಂದಶತಾಷ್ಟನಾಮಾವಲಿಃ derived from the SkandaŚatāṣṭanāmaStotram

ಸ್ಕಂದಶತಾಷ್ಟನಾಮಸ್ತೋತ್ರಂ, can be accessed from one of the links given below.

